Bæjarráð  Hveragerðisbæjar


Fundargerð 503. fundar


Ár 2009, föstudaginn 7. ágúst  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Eyþór H. Ólafsson og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. Sambandi íslenskra sveitarfélaga frá 17. júlí 2009.


Í bréfinu er rætt um lýðræðismál í sveitarfélögum og málþing sem halda á 19. ágúst n.k. 



Lagt fram til kynningar.

1.2. Þjóðkirkjunni frá 14. júlí 2009.

Í bréfinu er kynnt ályktun frá kirkjuþingi um þinglýsingar kirkna. 

Lagt fram til kynningar.

1.3. Félagi fagfólks í frítímaþjónustu frá 15. júlí 2009.

Í bréfinu er skorað á sveitarstjórnir að standa vörð um starfsemi félagsmiðstöðva og frístundaheimila fyrir börn og unglinga á þeim umbrota- og óvissutímum sem nú eru. 


Lagt fram til kynningar.  

1.4. Unicef Íslandi frá 28. júlí 2009.

Í bréfinu  er gerð grein fyrir starfi Unicef á Íslandi og mikilvægi þess að staðið sé vörð um börn og ungmenni þegar ákvarðanir eru teknar um niðurskurð.  Með bréfinu fylgdi einnig minnisblað um íslensk börn og efnahagsvanda þjóðarinnar


Lagt fram til kynningar.
1.5. AFS á Íslandi frá 20. júlí 2009.


Í bréfinu er vakin athygli á starfi AFS og óskað eftir stuðningi 
sveitarfélagsins við AFS skiptinema dvelji þeir í sveitarfélaginu.


Bæjarráð vill ítreka að þar sem flestir skiptinemarnir eru undir 18 ára aldri 
og með lögheimili í Hveragerði þá njóta þeir allra þeirra kjara sem börn á 
sama aldri njóta í sveitarfélaginu þar með talið fá þeir frítt í sund.  Hér 
eftir sem hingað til mun Hveragerðisbær gera vel við öll börn hvort sem 
þau eru 
búsett hér til lengri eða skemmri tíma. 

1.6. Samgönguráðuneytinu frá 21. júlí 2009.

Í bréfinu eru kynnt framlög Jöfnunarsjóðs sveitarfélaga vegna lækkunar fasteignaskatts, aukaframlag 2009 og framlag vegna húsaleigubóta frá árinu 2008 og sú niðurstaða sem náðist í viðræðum ríkis og sveitarfélaga varðandi þessi mál. 

Bæjarráð fagnar því að ríkissjóður mun standa við ákvörðun sína um 60% framlag vegna sérstakra og almennra húsaleigubóta á árinu 2008 eins og um var samið í samkomulagi milli ríkisins og Sambands íslenskra sveitarfélaga frá 1. apríl 2008.  Brýnt er að hið sama gildi fyrir árið 2009.
1.7. Menntamálaráðuneytinu frá 21. júlí 2009.


Í bréfinu er kynnt að vegna niðurskurðar hefur menntamálaráðuneytið ákveðið að skerða framlag til námsgagnasjóðs fyrir árið 2009.


Lagt fram til kynningar

1.8. Menntamálaráðuneytinu frá 23. júlí 2009.


Í bréfinu eru kynnt að Hveragerðisbær fái kr. 429.247,- úr námsgagnasjóði árið 2009.

Lagt fram til kynningar.
1.9. Eykt frá 22. júlí 2009.


Í bréfinu óskar Eykt eftir viðræðum við Hveragerðisbæ um samstarfssamning milli Hveragerðisbæjar og Eyktar um skipulag og uppbyggingu lands austan við Varmá í Hveragerði. 


Bæjarstjóra og forseta bæjarstjórnar í samráði við lögmenn bæjarins falið að ræða við bréfritara um þær hugmyndir sem uppi eru varðandi slit á samningnum. 
1.10. Sveitarfélaginu Árborg frá 27. júlí 2009 (þrjú bréf).


Í bréfunum er óskað eftir námsvist fyrir þrjá nemendur frá Árborg í Grunnskólanum í Hveragerði skólaárið 2009-2010.

Bæjarráð samþykkir beiðnirnar með þeim fyrirvara að um semjist varðandi allan annan kostnað sem af skólavistinni hlýst. 
1.11. Alþingi frá 4. ágúst 2009.


Í bréfinu er óskað eftir umsögn vegna frumvarps til laga um kosningar til sveitarstjórna, persónukjör.

Bæjarráð samþykkir að fela bæjarstjóra að vinna að umsögn og kynna hana fyrir bæjarráðsmönnum áður en hún verður send nefndasviði Alþingis og lögmönnum Sambands íslenskra sveitarfélaga.
2. Fjárhagsleg málefni:


2.1.
Minnisblað frá bæjarstjóra frá 5. ágúst 2009 vegna uppkaupa lóðarréttinda vegna jarðskjálftans í maí 2008. 



Með minnisblaðinu fylgdi kaupsamningur og afsal vegna húss og lóðarréttinda á 
fasteigninni Borgarheiði 3v.  



Meirihluti bæjarráð samþykkir kaupsamninginn og afsalið. Róbert 




Hlöðversson sat hjá með eftirfarandi bókun.
Undirritaður situr hjá við afgreiðslu málsins vegna óljósra upplýsinga. Um er að ræða annan helming í parhúsi og vekur það spurningar um hvort eðlilegt sé að meta helming húss í altjón af Viðlagatryggingum? 



Róbert Hlöðversson

3. Tæknileg málefni:

3.1. Bréf frá Dulheimum ehf frá 31. júlí 2009.


Í bréfinu óska Dulheimar eftir að vilyrði frá 2008 um landsvæði verði endurnýjað.
Bæjarráð samþykkir að tímarammi sem fram kemur í 5. gr. samkomulags milli aðila frá 31. janúar 2008 verði framlengdur um tvö ár.  Öll aðkoma bæjarins að málinu og útgáfa framkvæmdaleyfis er háð því að fjármögnun verkefnisins sé tryggð allt til enda. 

Bæjarstjóra og lögmönnum bæjarins er falið að ganga frá yfirlýsingu milli aðila á grundvelli ofangreinds.
4. Starfsmanna málefni:

4.1. Bréf frá leikskólastjóra leikskólans Undraland.


Í bréfinu óskar leikskólastjóri leikskólans Undralands eftir að fá að ráða starfsmann í 100% stöðu við leikskólann vegna stuðnings við nemanda. 




Bæjarráð samþykkir að ráða starfsmann til þriggja mánaða til að 



byrja með eða þar til fyrir liggur hver niðurstaða Greiningar- og 



ráðgjafarstöðvar ríkisins verður. 
5. Verkfundagerðir:

5.1. Gatnagerð Hveragerði 2009  frá 27. júlí 2009.



Fundargerðin samþykkt samhljóða. 

6. Fundargerðir:

6.1. Skipulags- og byggingarnefndar frá 4. ágúst 2009.



Liður 8 borin upp sérstaklega.
Liðurinn samþykktur með 2 atkvæðum meirihlutans, minnihlutinn á móti með eftirfarandi bókun. 

Fulltrúi minnihluta A-listans greiðir atkvæði gegn veitingu byggingarleyfisins með eftirfarandi bókun:

Undirritaður leggst alfarið gegn áformum meirihluta sjálfstæðismanna um að reist verði uppblásið 4.724 m² tjald við Grýluvöll í stað varanlegs fjölnota íþróttamannvirkis. Bent er á eftirfarandi rök til stuðnings þessari afstöðu:

•
Kostnaðarforsendur fyrir kaupum á slíku tjaldi hafa breyst gríðarlega eftir hrun krónunnar. Í upphafi var gert ráð fyrir að kostnaðurinn yrði ca. 200 mkr. en nú er ljóst að hann verður aldrei undir 400 mkr. 

•
Mjög er á reiki hver raunverulegur framkvæmdakostnaður verður. Má í því sambandi nefna að kaupa þarf öflugan blásturs- og hitunarbúnað til að halda tjaldinu uppi. Einnig er gert ráð fyrir díselknúinni vararafstöð, því fari rafmagnið af fellur tjaldið. Þar að auki þarf  að reisa öfluga girðingu í kringum tjaldið til að verja það hnjaski utan frá. 

•
Rekstrarkostnaður tjaldsins verður augljóslega miklu hærri en t.d. límtrés- eða stálgrindarhúss þar sem stöðugt þarf að dæla upphituðu lofti inn í það til að halda því uppi. 

•
Þar sem ekki er mögulegt að tengja “harða” byggingu við tjaldið er gert ráð fyrir að inni í tjaldinu verði 150 m² búningsaðstaða, aðstaða fyrir þjálfara og skrifstofu umsjónarmanns. Þetta þýðir að nýbyggt tugmilljóna króna aðstöðuhús mun ekkert nýtast. Yrði reist límtrés- eða stálgrindarhús í staðinn, væri sjálfgefið að tengja núverandi aðstöðuhús við það og nýta það að fullu. Þar mætti spara tugi milljóna. 

•
Tjaldið er einungis ætlað fyrir íþróttastarfsemi íþróttafélaga. Ekki er gert ráð fyrir að það hýsi íþróttastarfsemi fyrir skóla né nokkra aðra starfsemi. Tjaldið mun því ekki nýtast til mótshalds eða annarra viðburða t.d. tónleikahalds. Ljóst er að nýtingarmöguleikar límtrés- eða stálgrindarhúss eru mun meiri. 

•
Brunamálastofnun setur nokkra fyrirvara við leyfisveitingu sinni. Má þar nefna að ekki megi dvelja fleiri í tjaldinu en 300 manns nema gerðar verði sérstakar ráðstafanir. Einnig krefst stofnunin þess að gerð verði prófun á falltíma tjaldsins eftir að búið er að blása það upp hérlendis. Hvað eigi til bragðs að taka standist tjaldið ekki prófunina er hins vegar óljóst. 

•
Tjaldið verður vel sýnilegt úr Kömbunum og mikið lýti á annars fögru umhverfi Dalsins. 

Í ljósi ofangreindra atriða ber að endurmeta allar forsendur m.v. límtrés-eða stálgrindarhús.



Róbert Hlöðversson


Kl. 9:28 var gert fundarhlé. 



Kl. 9:50 hélt fundur áfram. 

Fulltrúar meirihlutans lögðu fram eftirfarandi bókun. 

Í bókun bæjarfulltrúans gætir mikils misskilnings sem rétt er að leiðrétta:

•
Ekki er hér um að ræða tjald heldur hús af sérstakri gerð sbr. bréf Brunamálstofnunar. Áhugasömum er bent á heimasíðuna www.scandihall.se  þar sem finna má allar upplýsingar um byggingarnar sem njóta mikilla vinsælda út um allan heim. 

•
Hvað rekstrarkostnað varðar skal bent á að mjúkhýsið er sjálfkrafa upphitað sem eykur mjög notkunarmöguleika þess en slíkt er sjaldnast raunin með límtrés- eða stálgrindarhús.

•
Varðandi tengingu annarra bygginga við húsið þá er alveg ljóst að slíkt er mögulegt enda kemur það skýrt fram á framangreindri heimasíðu og slíkt er gert víðast hvar.  Í okkar tilfelli er auðveldlega hægt að nýta nýbyggt aðstöðuhús sem búningsaðstöðu.

•
Ljóst er að húsið er hannað og ætlað fyrir íþróttastarfsemi en auðveldlega má nýta það fyrir ýmsa aðra starfsemi og viðburði enda hefur Brunamálastofnun gefið leyfi fyrir allt að 1000 manns í húsinu í einu. 

•
Engin ástæða er til að ætla annað en að hönnunarforsendur standist varðandi falltíma hússins.  Einnig mætti færa sannfærandi rök fyrir því að hús sem þetta hentaði einmitt sérstaklega vel á jarðskjálftasvæðum.




Guðmundur Þór Guðjónsson



Eyþór H. Ólafsson.



Fundargerðin að öðru leiti samþykkt samhljóða. 
 

Fundargerð upp lesin og samþykkt. 

Fleira ekki gert og fundi slitið kl. 10:00.

Eyþór H. Ólafsson, (sign)



Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign.)


Helga Kristjánsdóttir, (sign)

